
Рус телендә гомуми урта белем бирү оешмаларының татар төркемнәрендә белем алучы
9 нчы сыйныф укучыларына татар әдәбиятыннан республика туры өчен олимпиада сораулары

Хөрмәтле олимпиадада катнашучы! Сезгә олимпиаданың сигез биремен эшләргә кирәк булачак. Биремнәрне үтәү вакыты – 240 минут. Биремнәр шушы бланкларда эшләнә.

Максималь балл – 50. Уңышлар!
	Сораулар һәм биремнәр
	Максималь

балл
	Җавап ларга куелган балл

	I. Әдәбият теориясе

	1. а) Трагедия жанрына билгеләмә бирегез. 
	
	

	Җавап: Трагедия – персонажларның трагик каршылыгына нигезләнгән һәм гадәттә фаҗига белән тәмамлана торган драматик жанр. Гуманистик идеаллар хакына көрәшә торган герой, көчле газаплануларга карамастан, үзеннән олырак көчләрне җиңеп чыга алмый; үзенең көчсез булуын, үлем алдында торуын белгәндә дә, трагик герой ирек, азатлык, дөреслек, мәхәббәт өчен көрәшә. Трагедиядә үткән тарихка бәйле җитди тема күтәрелә, монологлар күп була, күтәренке купшы стиль белән фаҗигалелек бергә үрелеп бара.
	
	

	
	
	

	
	
	

	
	
	

	
	
	

	
	
	

	ә) Трагедия жанрына караган өч әсәрнең исемен (авторлары белән) языгыз.

	Җавап: Гаяз Исхакыйның “Зөләйха”, Фәтхи Бурнашның “Таһир–Зөһрә”, Нәкый Исәнбәтнең “Идегәй”, Нурихан Фәттахның “Кол Гали” һ.б.
	
	

	
	
	

	2. Түбәндәге билгеләмәләрдә төшеп калган терминнарны өстәп языгыз.

	а) Нигездә комедиячел характерда булып, үзендә комизм элементларын да, трагизм элементларын да бергә берләштергән сәхнә әсәре ... дип атала.
	
	

	Җавап: Трагикомедия
	
	

	ә) ... жанры формасын үзәк сюжет (хикәят) аркылы бер композицион структурага теркәлгән төрле характердагы, төрле эчтәлектәге әсәрләр тезмәсен тәшкил итә. Рус әдәбияты фәнендә бу жанр төре “обрамленная повесть” төшенчәсе белән бирелә.
	1
	

	Җавап: кысалы кыйсса
	
	

	б) Кемнәрнеңдер исемен, ниндидер вакыйганы данлау, киләчәк буыннар хәтеренә, халык күңеленә язып кую, тарихта калдыру өчен күпчелек очракта героик характердагы халык авыз иҗаты әсәре ... дип атала.
	1
	

	Җавап: Дастан
	
	

	II. Әдәбият тарихы

	2
	

	3. а) Кайсы чор прозасы турында сүз баруын билгеләгез.
	
	

	Әлеге чорда әдәби хәрәкәтнең һәр тармагында яңару процессы бара. Нигездә проза, поэзия жанрлары үсә. Бу чорда проза яңа сыйфат үзгәрешләре кичерә. Әлеге чор – татарлар арасында мәгърифәтчелек хәрәкәте өлгерүен, аның үсүен билгеләгән тарихи дәвер. Әдәбиятта әлеге процесс реаль вакыйгаларны сурәтләүгә йөз тотып, Көнбатыш мәдәниятенә хас иҗат үрнәкләре белән кызыксынуны арттыра. Шуңа күрә бу чорда, реалистик иҗат үрнәкләре белән янәшә, Көнчыгыш тибындагы эчтәлеккә ия әсәрләрнең яшәве дә кискен борылышлардан азат күчеш процессын раслаучы сыйфат булып тора.
	
	

	Җавап: XIX йөзнең икенче яртысы
	
	

	ә) Бу чорда проза әсәрләрен иҗат итүчеләрдән дүрт исемне языгыз. 

	Җавап: 
	
	

	
	
	

	 4. Түбәндәге диалоглар кергән әсәрләрнең исемен һәм автоларын язып куегыз.
	2
	

	а) – Әфәндем, бу перчатка сезнекеме?
· Әйе, минем перчаткам.
· Икенчесе кайда?
· Мин мондый сорауга җавап бирмимен.

· Әфәндем, хафаланмагыз, сезгә бу эштә бернинди дә зарар булмас, сез бу эштә фәкать шаһит кына булырсыз.
	
	

	Җавап: Заһир Бигиев “Меңнәр, яки гүзәл кыз Хәдичә”
	
	

	ә) – Мин хәзер булам. Өстемә күлмәк кенә киям.
– Ну бар, зинһар, тизрәк бул.
– Нинди күлмәгемне киим икән, асылмы, йонмы?

– Асыласың килсә – асылын инде. Зинһар, мине йөдәтмә. Өстеңә ни ки, асылмы, йонмы, сатинмы, батисмы, ситсамы, минем өчен – бар да бер.

	Җавап: Галиәсгар Камал “Беренче театр”
	
	

	б) –  Дуслар, милләт файдасы, милләт файдасы дип сөйләнәсез, сүз белән файда барлыкка килмәс, эш кирәк.
· Мин бөтенләй файдасыз да тормыймын, сабыйларны укыту белән милләткә хезмәт итәм.
· Бу эшләрне сөйләмә, ихласлы милләтпәрвәр кеше бары тик балалар укыту белән генә канәгатьләнмәс. Булса, булсын зуррак файда.

	Җавап: Муса Акъегетзадә “Хисаметдин менла”
	
	

	5.  Түбәндә бирелгән әсәрләрнең әдәби геройларын тәңгәлләштереп күрсәтегез:
	4
	

	1) Хәлил                              а) «Хисаметдин менла»
	
	

	2) Факиһә                             ә) «Кем җырлады?»
	
	

	3) Зурколаков                      б) «Идегәй»
	
	

	4) Кобогыл                           в) «Галиябану» 
	
	

	5) Таһирә                              г) «Беренче театр»
	
	

	Җавап: 1) в; 2) г; 3) а; 4) б; 5) ә.
	
	

	6. Фатих Әмирханың “Хәят” повестен искә төшерегез. Әсәр буенча сорауларга җавап бирегез.
	
	

	а) Әсәрдә тасвирланган Хәят нинди булып күз алдына килеп баса? Язучының Хәятка мөнәсәбәте нинди?
	
	

	Җавап: Фатих Әмирханның Хәяты бик матур, чибәр булыр күз алдына килеп баса. Автор Хәятның эчке матурлыгына күрсәтә: аның тыйнаклыгын искәртә. Язучы Хәятны яратып, үз итеп сурәтли. 
	
	

	б) Бу әсәрдә нинди тема үзәктә тора?
	
	

	Җавап: хатын-кыз темасы
	
	

	
	
	

	в) Әсәрдә ХХ йөз башы татар әдәбияты өчен яңа нинди образлар тудырыла? Әсәр геройлары кайсы яклары белән үзенчәлекле? 
	
	

	Җавап:Фатих Әмирхан әсәрендә ХХ йөз башы татар әдәбияты өчен яңа тип хатын-кыз образы тудыра. Фатих Әмирхан өйдә бикләнеп ятмаган, рус даирәсе белән дә тыгыз аралашып үскән кыз образын тудыра. Әсәрдә милли һәм көнбатыш мәдәни традицияләрен үзара үреп, алдынгылыкка омтылган образлар бирелә.
	
	

	
	
	

	
	
	

	7. Шигырьгә анализ ясагыз. Анализ тулы, тәмамланган, бәйләнешле текст рәвешендә булсын.
Күктә кояш балкып-балкып яна,

Балкып-балкып яна биектә...

Димәк, бар салкыннар артта калган,

Димәк, авылыма яз җиткән.

Кошлар сайрый,

Җирне ямьгә күмеп,

Өздергәләп җанны нилектән? –

Димәк, бар салкыннар үткән инде!

Димәк, авылыма яз җиткән.

Гөрләвекләр ага...

Чабып-чабып!

Сагыш кышта калган һәм беткән...

Димәк, чыннан да, барысы яхшы...

Һәм, чыннан да, димәк, яз җиткән...
                                                                         Рүзәл Мөхәммәтшин

	Җавап:
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	III. Иҗади эш

	8. Иртәнге бакча күренешен тасвирлап зур булмаган инша языгыз. Иҗади эштә сезгә түбәндәге ачкыч сүзләр ярдәм итәр: тәрәзә, таң, сандугач, кояш, Фатих Әмирхан, ләззәт, соклану.
Иншаны язу барышында күрсәтелгән сурәтләү чараларын да кулланырга кирәк: а) метафора; б) чагыштыру; в) эпитет; г) метонимия.

Иншагызда әлеге тропларның астына сызыгыз һәм кайсы төргә каравын билгеләп өстенә язып куегыз.

Иншагызга кыска һәм мәгънәле исем бирегез. Иншаның күләме – 10-12 җөмлә.
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


